
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԻՐԱՔԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ԵԿԱՄՈՒՏՆԵՐԻ ԵՎ ԳՈՒՅՔԻ ԿՐԿՆԱԿԻ ՀԱՐԿՈՒՄԸ ԲԱՑԱՌԵԼՈՒ ԵՎ ՀԱՐԿՈՒՄԻՑ ԽՈՒՍԱՓԵԼԸ ԿԱՆԽԵԼՈՒ ՄԱՍԻՆ» ՀԱՄԱՁԱՅՆԱԳՐԻ ԿՆՔՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ
Պետությունների միջև կնքվող եկամուտների և գույքի կրկնակի հարկումը բացառելու մա​սին համաձայնագրերը հանդիսանում են ընդհանուր հարկային համաձայնագրեր, որոնք, որպես կանոն, ընդգրկում են հարկման ոլորտում պայմանավորվող պետությունների հա​​մա​​գոր​ծակցությանը վերաբերող բոլոր հարցերը: Կանոնակարգելով պայմանավորվող պե​​տու​թ​յուն​ների միջև առևտրատնտեսական հարաբերություններում առաջացող հարկային հար​​ցե​րը` համաձայնագիրը նշանակալի ազդեցություն է ունենում պետությունների կողմից ի​րա​​կա​նացվող ամբողջ արտաքին տնտեսական քաղաքականության վրա:
Այդպիսի համաձայնագրերի կնքումը հետապնդում է երկու հիմնական նպատակ`
ա) բացառել եկամուտների և գույքի կրկնակի հարկումը և այդպիսով նվազեցնել եկամտա​յին և գույքային հարկերի հետ կապված խոչընդոտների բացասական ազդեցու​թյունը միջազ​​​գա​յին առևտրի և ներդրումների վրա, ինչը հնարավորություն է տալիս պայմա​նա​​վոր​վող պե​​տութ​յունների շուկաներ փոխադարձ ներթափանցման ժամանակ խրախուսել ձեռնար​​​​կա​​տի​րա​կան գործունեությունը` ստեղծելով մրցակցային շահավետ պայմաններ, ինչպես նաև խթա​նել ներդրումների հոսքը` օտարերկրյա ներդրումների համար ստեղծելով բա​րե​ն​պաստ հարկային ռեժիմ: Միաժամանակ, համաձայնագիրը հան​դի​սա​նում է բացա​ռիկ կարևոր պայման այլ տնտեսական համաձայնագրերի և ձեռք բերված պայ​մա​​​նավոր​վածու​թյունների կատարման համար:
բ) ստեղծել կանխատեսելի և կայուն հարկային դաշտ, քանի որ կրկ​նա​կի հարկման համա​​ձայ​նագիրն օտարերկրյա գործարարի համար միջինաժամկետ հե​ռա​նկա​​րում ապա​հովում է կայուն հարկային դաշտ`  եկամուտների ստացման երկրում կանոնակարգելով հիմնա​​կան եկամ​​տա​տե​սակ​նե​​րի` շահաբաժինների, տոկոսների, ռոյալթիների հարկման առանձ​​նա​հատ​կությունները:
Համաձայնագրով երկու պետությունների հարկային մարմինների միջև նա​խա​​տեսվում է համագործակցության հաստատում: Այդպիսի համագործակցությունը նե​րա​ռում է կրկնա​կի հարկմանը և հարկային օրենքների կիրառմանը վերաբերող վիճելի հար​ցե​րի կար​​գա​վոր​​​ման հնարավորություն, ինչպես նաև տեղեկատվությունների փոխանակում` հար​​կումից խուսա​փելը կանխելու նպատակով:
Իրաքի հետ կրկ​նա​կի հարկման համաձայնագրի նախագծի կնքումը հնա​րա​վո​րու​թյուն կտա զարգացնելու երկու պե​տությունների միջև ապրանքների և ծառայությունների շրջա​նառությունը, կապիտալի, տեխնոլոգիաների, մարդկանց շարժը, կնպաստի տն​տե​սա​կան կապերի զարգացմանը:
